
ELECCIONS A XUNTA DE GOBERNO
COLEXIO OFICIAL DE PSICOLOXIA DE GALICIA
29 de abril de 2026

En cumprimento do disposto no Artigo 46 dos Estatutos do COPG (Decreto 46/2021,
do 4 de marzo da Xunta de Galicia. DOG n° 54, de 22 de marzo de 2021) a Xunta de
Goberno acordou, na sua reunion do 27 de xaneiro de 2026, proceder a convocatoria
de eleccions a Xunta de Goberno do COPG para o dia 29 de abril de 2026.

As eleccions rexeranse e celebraranse de acordo co estipulado no Capitulo VIII dos
Estatutos do Colexio Oficial de Psicoloxia de Galicia (Decreto 46/2021, do 4 de marzo
da Xunta de Galicia. DOG n° 54, de 22 de marzo de 2021), asi como normativa legal
vinculante.

1. CORPO ELECTORAL

Estara formado polo conxunto de colexiados e colexiadas pertencentes
ao Colexio Oficial de Psicoloxia de Galicia o dia da convocatoria das
eleccions, sendo excluidos aqueles que tenan suspendidos os seus
dereitos colexiais conforme ao establecido no Artigo 45 dos Estatutos.

O dia da convocatoria publicarase no taboleiro de anuncios do COPG o
censo de psicologos/as con dereito a voto. As persoas colexiadas que
desexaren formular reclamacions contra a devandita listaxe podera
facelo dentro do prazo dos cinco dias seguintes a sta exposicion (do 30
de xaneiro ao 5 de febreiro). No caso de existir reclamacions contra as
listaxes, a Comision Electoral resolvera sobre elas dentro dos tres dias
seguintes a expiracion do prazo para formulalas.

O censo de colexiados/as incorporara os seguintes datos: numero de
colexiado/a, DNI, nome e apelidos, segundo figura na base de datos
colexial o dia da convocatoria das eleccidons. Unha vez presentadas as
candidaturas, estas teran acceso a unha copia dos censos.

2. CANDIDATURAS. REQUISITOS E PRESENTACION

2.1 QUEN PODE SER CANDIDATO/A

De conformidade co Artigo 46 in fine dos Estatutos poderan ser
candidatos/as o0s colexiados e colexiadas que, gozando da
condicién de electores, non estean incursos en prohibicién ou
incapacidade legal estatutaria e sexan proclamados de acordo coas
normas e condiciéns estatutarias.

2.2 PRESENTACION DE CANDIDATURAS

Deberan presentarse candidaturas completas, pechadas e con
expresion da persoa proposta para cada cargo, mediante escrito
dirixido ao presidente da Comision Electoral e avalado por un
minimo de 100 persoas colexiadas que con sinatura orixinal
expresaran o seu apoio a presentacion da candidatura. Ningunha
persoa podera prestar o seu aval a mais dunha candidatura (Artigo
47 dos Estatutos). O prazo para a presentacion das mesmas remata
0 16 de marzo de 2026.

O feito da presentacion da candidatura presupon a aceptacion das
normas electorais, asi como de todas as obrigas, compromisos,
dereitos e prerrogativas que o cargo comporta consonte aos
Estatutos e a lexislacion vixente que sexa de aplicacion.

Cando exista unha Unica candidatura proclamada, a proclamacion
equivalera a eleccion, e esta, polo tanto, non habera de
efectuarse.

2.3 CAMPANA ELECTORAL

Os candidatos proclamados poderan efectuar, a sua costa, as
actividades de campaha electoral axustadas ao ordenamento
xuridico. A Asemblea Xeral de Colexiados e Colexiadas do dia 16 de
decembro de 2025 aprobou o orzamento para o proceso electoral,
consignando unha partida de 3.500 €, que cubrira os gastos da
edicion da propaganda electoral das candidaturas validamente
presentadas, ata unha contia maxima para cada unha resultante do
reparto equitativo da partida orzamentaria indicada.

As facturas relativas aos gastos deberan ir emitidas a nome do
Colexio Oficial de Psicoloxia de Galicia e presentaranse na
Administracion do mesmo para o seu abono ao provedor
correspondente. O Colexio difundira, de se solicitar a propaganda
electoral entre todos os colexiados e colexiadas, as cales haberan
de ser presentadas na Secretaria do Colexio con data limite o 17 de
abril.

3. COMISION ELECTORAL

A Comision Electoral, de acordo co disposto no Artigo 48 dos Estatutos, esta
formada por Don Luis Carlos Alvarez Garcia, presidente da Comision de Etica e
Deontoloxia, Dona Marta Rivas Rodriguez, secretaria da mesma Comision e
Susana Blanco Fernandez, vogal da devandita Comision.

4. MESAS ELECTORAIS

Segundo o Artigo 49 dos Estatutos, constituirase unha mesa electoral formada
por un presidente ou presidenta, dous vogais e un secretario ou secretaria que
non sexan candidatos. A sua eleccion sera mediante sorteo, a celebrar o dia
10 de abril de 2026, supervisado pola Comision Electoral entre as persoas
colexiadas.

Cada candidatura podera designar unha persoa interventora notificandoo por
escrito dirixido a Comision Electoral no prazo de vinte e catro horas
anteriores ao inicio da votacion. A non comunicacion significara que a
candidatura renuncia a designacion.

Na mesa electoral habera unha urna para o depodsito de votos das persoas
colexiadas. A urna debera estar pechada, deixando unicamente unha apertura
para depositar os votos.

5. CELEBRACION DAS ELECCIONS

A votacion tera lugar o dia 29 de abril de 2026 en horario de 11:00 a 18:00
horas.

O dia da votacion existira unha mesa electoral na sede do Colexio Oficial de
Psicoloxia de Galicia.

Deberase dispor do nimero suficiente de papeletas e sobres para exercer o
voto.

Unha vez constituida a mesa electoral, o/a presidente/a indicara o comezo da
votacion e, a hora prevista para a sua finalizacion, pecharanse as portas e s6
poderan votar as persoas colexiadas que xa estivesen na sala. Os membros da
mesa votaran en ultimo lugar.

As persoas votantes deberan acreditar ante a mesa electoral a sUa
personalidade. A mesa comprobara a sta inclusion no censo elaborado para as
eleccions, e o seu presidente/a pronunciara en voz alta o nome e apelidos
do/a votante e indicara que vota, deseguido, o/a presidente/a introducira a
papeleta na urna correspondente.

6. FORMAS DE EXERCER O VOTO

Os electores poderan exercer o seu dereito a voto segundo as formas que se
recollen a continuacion:

6.1 VOTO PERSOAL

O voto exercitarase asistindo persoalmente a sede colexial na
xornada electoral identificAandose mediante DNI ou carné colexial,
ou documento acreditativo da identidade legalmente recofecido.
Entregard ao/a presidente/a o sobre contendo a papeleta da
candidatura elixida, quen unha vez comprobada a personalidade do
votante e a sUa condicion de elector, o presidente introduciraa na
urna. O/A secretario/a debera anotar nas oportunas listaxes o
nome das persoas colexiadas que depositaron o seu voto.

6.2 VOTO POR CORREO

O voto podera emitirse por correo postal certificado, garantindo a
sua autenticidade, a sUa efectividade e o seu caracter segredo,
segundo o establecido nos apartados seguintes:

a) O colexiado ou colexiada que queira facer uso do seu dereito a
voto por correo certificado, previsto nos Estatutos do COPG,
debera solicitalo con caracter previo, a partir da data da
convocatoria e ata o décimo dia anterior ao da votacion 15 de
abril mediante solicitude dirixida & Comision Electoral co fin de
que se lle reconeza a calidade de votante por correo. A
antedita solicitude podera realizarse ben persoalmente na
Secretaria do COPG, logo da acreditacion da sGa personalidade,
ou ben mediante correo postal no que se achegue unha
fotocopia do seu DNI.

Unha vez que a Comision Electoral reciba a solicitude,
comprobarase a condicion de colexiado/a e elector/a,
efectuarase a anotacion correspondente no censo e, de ser o
caso, expedirase o certificado de inscricion. Se o dia da
votacion o/a elector/a votase persoalmente na mesa electoral
que lle corresponde, o voto recibido por correo sera anulado.

b) Por parte da Comision enviaraselle ao enderezo que conste no
Colexio Oficial de Psicoloxia, se a persoa interesada non facilita
outra na solicitude de voto por correo, a documentacion
necesaria para votar:

a. Papeletas de todas as candidaturas e sobre de votacion.
b. Certificado de inscricion no censo electoral.

c. Sobre grande, impreso e numerado, coa lenda “Inclie
papeleta de voto por correo para as eleccions que se
realizaran o dia 29 de abril de 2026” e mais o enderezo
do COPG.

c) Dentro do sobre grande numerado, o/a elector/a introducira o
certificado acreditativo da sta condicion de colexiado/a-
elector/a e o sobre branco, no que debera introducir
unicamente a papeleta de voto, ou ben o sobre branco baleiro
se quere votar en branco.

A devandita documentacion sera remitida por correo certificado
ao enderezo da mesa electoral que aparece impresa no sobre
grande.

SO se computaran os votos emitidos por correo certificado que
relnan os requisitos anteriormente establecidos e que tehan
entrada na mesa electoral antes da hora de peche da votacion.

7. ESCRUTINIO

Ao finalizar a votacion, a mesa electoral comprobara que os votos enviados
por correo, no prazo regulamentario, corresponden a electores e electoras
que non o exerceron directamente, e procedera a continuacion a abrir os
sobres introducindo as papeletas na urna para o seu posterior escrutinio, e
conservando os sobres.

Seran nulos os votos emitidos en sobre ou papeleta diferente do modelo
oficial ou que séndoo, se producise calquera tipo de alteracion (modificacion,
engadido, sinalado, tacha...), os emitidos en papeleta sen sobre, os sobres
que contefian mais dunha papeleta, ou calquera outro que por calquera causa
xustificada determine a mesa electoral.

Finalizado o escrutinio o/a secretario/a da Mesa levantara acta das votacions
e das sUas incidencias, que debera ser asinada por todos os membros da mesa
e polas persoas interventoras se as houbese.

No prazo de vinte e catro horas o/a secretario/a remitira ao/a presidente/a
da Comision Electoral as actas de votacions e as listas de votantes. A Comision
Electoral resolvera, con caracter definitivo, as reclamacions das persoas

interventoras e adoptara as decisions oportunas ante as demais incidencias
rexistradas.

A mesa electoral comprobara que os votos enviados por correo no prazo
regulamentario corresponden a colexiados/as que non o exerceron
directamente, procedendo a continuacién a abrir os sobres exteriores dos
votos por correo introducindo os sobres brancos na urna para o seu posterior
escrutinio, e conservara os sobres exteriores como proba potencial ante
posteriores reclamacions e remitira acta de votacion a Comision Electoral.

A Comision Electoral fara publicos as listaxes das persoas votantes, con
especificacion expresa de quen o fixo por correo, durante dez dias ao final
dos cales e despois de resolver as reclamacions que puideran presentarse
proclamara definitivamente os resultados e comunicaraos as persoas
colexiadas e a Conselleria da Xunta de Galicia con competencia en materia de
colexios profesionais.

8. REPETICION DAS ELECCIONS

Cando a vista das incidencias ou queixas formuladas, a Comision Electoral
decida anular a votacion, a Xunta de Goberno procedera a convocalas de novo
para que se celebre no prazo maximo de dous meses, suspendéndose ata
enton a proclamacion dos resultados definitivos.

Cando unha vez contabilizados pola Comisidn Electoral os votos validamente
emitidos se produza un empate entre ddas ou mais candidaturas, a Xunta de
Goberno procedera a convocatoria inmediata dun novo proceso electoral.

9. RECURSOS EN MATERIA ELECTORAL

As decisions da Comision Electoral poden recorrerse nos prazos establecidos
no Artigo 54 dos Estatutos sen prexuizo dos demais recursos previstos nas leis,
que en calquera caso non paralizaran o proceso electoral nin a executividade
das decisions recorridas, salvo sentenza firme.

10.ACLARACIONS FINAIS

Canto queda expresado refirese Unica e exclusivamente a aqueles puntos que
se consideran destacados, a ter en conta na celebracion das eleccions co
beneficio que todo elo representa para o acto electoral. En ninglin momento
se limitara a estrita aplicacion dos Estatutos do Colexio Oficial de Psicoloxia
de Galicia.

ANEXO 1. CALENDARIO ELECTORAL



